
 

Kjara- og réttindasvið Fíh, 2018 

 

Verklagsreglur um kjör og skipan trúnaðarmanna  

Félags íslenskra hjúkrunarfræðinga 

 

1. Kjör og skipan trúnaðarmanna Fíh skal fara fram fyrir 1.febrúar annað hvert ár þegar ártal 

er á oddatölu.  

2. Starfandi trúnaðarmaður á hverri starfseiningu kemur auglýsingu til hjúkrunarfræðinga á 

starfseiningu/stofnun um kjör trúnaðarmanna auk þess sem kjara- og réttindasvið Fíh birtir 

hana á vefsvæði og Facebook síðu félagsins (fylgiskjal 1). 

3. Kjara- og réttindasvið Fíh sendir bréf til allra hjúkrunarfræðinga á viðkomandi 

starfseiningu í upphafi árs með tilkynningu um kjör og kynningu á starfi trúnaðarmanns 

(fylgiskjal 2). 

4. Kjör á sér stað með kosningu ef fleiri en tveir hjúkrunarfræðingar gefa kost á sér sem 

trúnaðarmaður.  

5. Tilnefning um trúnaðarmann er send til kjararáðgjafa Fíh fyrir 25. janúar.   

6. Kjararáðgjafi staðfestir tilnefninguna ef ein tilnefning berst frá starfseiningu og er þá litið 

svo á að viðkomandi sér sjálfkjörinn. Ef fleiri en ein tilnefning um trúnaðarmann berst frá 

starfseiningu/stofnun hefur kjara- og réttindasvið Fíh umsjón með kosningu. 

7. Kjara- og réttindasvið Fíh sendir staðfestingu á viðkomandi hjúkrunarfræðing um kjörið 

auk þess sem formleg tilkynning um trúnaðarmann er send til vinnuveitenda.  

8. Ef tilnefningar um trúnaðarmann berast ekki kjara- og réttindasviði Fíh fyrir 25. febrúar 

mun kjara- og réttindasvið, með umboði stjórnar Fíh, skipa trúnaðarmann án tilnefningar. 

Skipan er gerð í samráði við hjúkrunarstjórnanda starfseiningar/stofnunar. Tilkynning um 

skipan er síðan send á viðkomandi starfseiningu. Slík tilhögun við skipun trúnaðarmanns á 

einungis að notast í undantekningatilfellum.  

 


